ԱՄՓՈՓԱԹԵՐԹ N 3
«ԷԿՈՊԱՐԵԿԱՅԻՆ ԾԱՌԱՅՈՒԹՅԱՆ ՕՊԵՐԱՏԻՎ ԳՈՐԾԱՌՈՒՅԹՆԵՐ ԻՐԱԿԱՆԱՑՆՈՂ ՍՏՈՐԱԲԱԺԱՆՄԱՆ ՊԱՇՏՈՆՆԵՐԻ ՀԱՄԱԼՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Վարչապետի աշխատակազմի պետաիրավական վարչություն
	03 հուլիս 2024թ.

	
	Գրություն N 02/12.6/22307-2024

	Նախագծի հավելվածի 13-րդ և 14-րդ կետերի ընդհանուր տրամաբանությունը հանգում է նրան, որ մրցույթին մասնակցելու համար քաղաքացու ներկայացրած փաստաթղթերում ձևական սխալների առկայության դեպքում դիմումը վերադարձվում է քաղաքացուն, ով երկու աշխատանքային օրվա ընթացքում ուղղում է սխալները և կրկին ներկայացնում: Պարզաբանման կարիք ունի դիմումում միայն ձևական սխալների առկայության դեպքում այն քաղաքացուն վերադարձնելու նպատակահարմարությունը՝ հաշվի առնելով այն, որ «Վարչարարության հիմունքների և վարչական վարույթի մասին» ՀՀ օրենքի համապատասխան դրույթներով սահմանվում է, որ եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները կամ ինքն է շտկում դրանք` նախապես կամ հետագայում դիմողին իրազեկելով այդ մասին: 
	Ընդունվել է, կատարվել է համապատասխան փոփոխություն։


	2. Վարչապետի աշխատակազմի քաղաքացիական ծառայության գրասենյակ
	03 հուլիս 2024թ.

	
	Գրություն N 02/12.6/22307-2024

	Նախագծի վերաբերյալ քաղաքացիական ծառայության գրասենյակի կողմից ներկայացված դիտարկումները հիմնականում ընդունվել են։ Այնուհանդերձ հարկ է նշել, որ Նախագծի 6-րդ կետի վերաբերյալ ամփոփաթերթով ներկայացված հիմնավորումը Քաղաքացիական ծառայության գրասենյակի կողմից ընդունելի չէ։ Նախագծին կից հիմնավորման մեջ չկա որևէ բացատրություն, թե ինչ նկատառումներից ելնելով է էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման համար միայն հարցազրույցի փուլ նախատեսելը դիտարկվում որպես առանձնահատկություն։ Ինչ վերաբերվում է ամփոփաթերթով ներկայացված հիմնավորմանը, թե դիտարկմամբ առավելապես փորձ է կատարվում նույնացնել օպերատիվ գործառույթներ իրականացնող ստորաբաժանումների պաշտոնների համալրման կարգը և Ծառայության պաշտոններ զբաղեցնելու մրցույթի անցկացման կարգը, ապա հարկ է նշել, որ թափուր  պաշտոնների համալրման փուլերին առանց հիմնավորման զուտ քանակական մոտեցում ցուցաբերելը մեր կարծիքով չի կարող դիտարկվել որպես  առանձնահատկություն։
	Չի ընդունվել։
Էկոպարեկային ծառայության օպերատիվ գործառույթներ իրականացնող ստորաբաժանման կողմից իրականացվող աշխատանքի բնութով պայմանավորված՝ նշված ստորաբաժանման պաշտոններն ունեն հնարավորինս արագ համալրման անհրաժեշտություն։  Նշված ստորաբաժանման թափուր պաշտոնների համալրման համար  նախատեսվել է միայն մրցույթի հարցազրույցի փուլ։ Թեստավորման փուլ նախատեսելու դեպքում այդ պաշտոնների համալրման գործընթացը կարող է տևական ժամանակահատվածով երկարաձգվել՝ հատկապես, երբ մրցույթի մասնակիցները չեն հաղթահարում թեստավորման կամ հարցազրույցի փուլը և մրցույթի արդյունքում հաղթող թեկնածու չի ընտրվում։  Նշված ստորաբաժանման պաշտոնների համալրման համար նախապատվությունը տրվել է հարցազրույցի փուլին՝ հաշվի առնելով, որ թեստավորման փուլում ստուգվում են մասնակիցների մասնագիտական (օպերատիվ) գիտելիքները, մինչդեռ  հարցազրույցի փուլում հանձնաժողովը հնարավորություն ունի ստուգելու ոչ միայն մասնակիցների մասնագիտական գիտելիքները, այլև  այդ գիտելիքները գործնականում կիրառելու կարողությունները, մասնակիցների կոմպետենտությունը, ինչպես նաև անձնային որակները։ 
Նշված պաշտոնների համալրման առանձնահատկություններից մեկն էլ կայանում է նրանում, որ հարցազրույց անցկացնող հանձնաժողովը հնարավորություն ունի ընտրելու նշված ոլորտում աշխատանքային փորձ, ինչպես նաև ծառայողական բավարար չափով հմտություններ ունեցող քաղաքացիների՝ հիմք ընդունելով նշված կամ համանման ոլորտում քաղաքացու երկարամյա աշխատանքային գործունեությունը, ինքնակենսագրությունում արտացոլված տեղեկատվությունը, շնորհակալագրերը, արտահերթ կոչում շնորհելու, տարբեր տեսակի խրախուսանքների և ծառայողական բարձր հատկանիշների գնահատման նմանաբնույթ այլ հանգամանքներով և հիմնավորվում ներկայացված համապատասխան փաստաթղթերը։ 
Հիմք ընդունելով վերոգրյալը՝ գտնում ենք, որ թեստային առաջադրանքների միջոցով ստուգման անհրաժեշտությունը բացակայում է։

	3. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	03 հուլիս 2024թ.

	
	Գրություն N 02/12.6/22307-2024

	1.	Նախագծի հավելվածի 12-րդ կետով առաջարկվում է սահմանել մրցույթին մասնակցելու համար Էկոպարեկային ծառայության պաշտոնական էլեկտրոնային փոստի հասցեին քաղաքացիների կողմից ներկայացվող փաստաթղթերի ցանկը, իսկ Ձև 1-ի համաձայն՝ ներկայացվում են վերը նշված փաստաթղթերի լուսապատճենները: 
Հաշվի առնելով վերոգրյալը՝ առաջարկում ենք առաջնորդվել միօրինակ ձևակերպումներով:
2.	Առաջարկում ենք նախագիծը համաձայնեցնել նաև Պաշտպանության,  Աշխատանքի և սոցիալական հարցերի և Առողջապահության նախարարությունների հետ՝ հաշվի առնելով Նախագծի հավելվածի 12-րդ կետի 3-րդ, 7-րդ, 8-րդ և 9-րդ ենթակետերով ներկայացված կարգավորումները:
	1. Ընդունվել է։
Կատարվել է փոփոխություն։





2. Ընդունվել է։


	4. Վարչապետի աշխատակազմի կադրերի և անձնակազմի կառավարման վարչություն
	03 հուլիս 2024թ.

	
	Գրություն N 02/12.6/22307-2024

	Նախագծի 12-րդ կետի 2-րդ ենթակետը առաջարկում ենք վերանայել, հաշվի առնելով, որ Էկոպարեկային ծառայողների մասնագիտական պահանջները սահմանելու մասին փոխվարչապետի որոշման նախագծով ի թիվս մասնագիտական կրթության սահմանված է նաև որոշակի համակարգչային ծրագրերի և առնվազն մեկ օտար լեզվի իմացություն:
Եթե սույն Նախագծով նախատեսվում է պահանջել միայն բարձրագույն մասնագիտական կրթությունը հավաստող փաստաթուղթ, ապա անհրաժեշտ է վերոնշյալ ենթակետի ձևակերպումը փոխել:
	Ընդունվել է, կատարվել է համապատասխան փոփոխություն։

	5. Աշխատանքի և սոցիալական հարցերի նախարարություն
	04 հուլիս 2024թ.

	
	Գրություն N ՆՄ/ԳԽ/21463-2024

	Ուսումնասիրելով «էկոպարեկային ծառայողի պարտադիր պետական ապահովագրության և ապահովագրական գումարների վճարման կարգն ու պայմանները սահմանելու մասին» Կառավարության որոշման նախագծի լրամշակված տարբերակը՝ առաջարկվում եմ նախագծի հավելվածի.
1. 1) 12-րդ կետի՝ 2-րդ ենթակետի «կրթությունը հավաստող փաստաթղթեր  (դիպլոմ(ներ), այլ ավարտական փաստաթղթեր)» բառերը փոխարինել «կրթության կամ անհրաժեշտ որակավորման մասին վկայական(ներ)» բառերով, իսկ նույն հավելվածի N 1 ձևի «դիպլոմ(ներ)ի» բառերը «կրթության կամ անհրաժեշտ որակավորման մասին վկայական(ներ)ի» բառերով՝ որպես օրինակ նկատի ունենալով ՀՀ աշխատանքային օրենսգրքի (այսուհետ՝ Օրենսգիրք) 89-րդ հոդվածի 1-ին մասի 3-րդ կետի կարգավորումը,                                                                                            
2) 7-րդ ենթակետի, ինչպես նաև նույն հավելվածի N 1 ձևի 4-րդ կետի կարգավորումները վերանայել՝ հաշվի առնելով Օրենսգրքի 89-րդ հոդվածի 1.2-րդ մասի կարգավորումը.
2.   N 2 ձևի 6-րդ կետից հանել «և փորձը» բառերը՝ հաշվի առնելով ինչպես Օրենսգրքի 20-րդ հոդվածում, այնպես էլ՝ «էկոպարեկային ծառայության» մասին օրենքի 12-րդ հոդվածում կիրառվող բառերը։
	



1․ 1) Ընդունվել է, կատարվել է համապատասխան փոփոխություն։








2) Ընդունվել է, կատարվել է համապատասխան փոփոխություն։

3) Ընդունվել է, կատարվել է համապատասխան փոփոխություն։

	5. Առողջապահության նախարարություն
	04 հուլիս 2024թ.

	
	Գրություն N ԱԱ/04/19924-2024

	     Ի պատասխան 2024 թվականի հուլիսի 03-ի Ձեր N 1/17.1/7593-2024 գրության՝ հայտնում եմ, որ «Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» Կառավարության որոշման նախագծի լրամշակված փաթեթի վերաբերյալ դիտողություններ և առաջարկություններ չկան:      
	Ընդունվել է ի գիտություն։

	6. Պաշտպանության նախարարություն
	04 հուլիս 2024թ.

	
	ՊՆ/01/7064

	2024 թվականի հուլիսի 4-ի Ձեր N 1/17.1/7593-2024 գրության առնչությամբ հայտնում եմ, որ «Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:      
	Ընդունվել է ի գիտություն։




